
				এই পাতাটির মুদ্রণ সংশোধন করা প্রয়োজন। 
sy • । শিবনাথ শাস্ত্রীর আত্মচারিত ' [ ১৯শ পরিঃ
তঁহাদের পরিচর্য্যা হইবে। গিয়া শুনিলাম, এইরূপ দুই চারিটি মেয়ে সর্ব্বদাই ঐ ভবনে আছেন।
"এতদ্ভিন্ন তাহারা আর একটি পরামর্শ এই করিলেন যে, তঁাহারা ক্যাথারিনকে একখানি গাড়ি ও দুইটি ঘোড়া দিবেন ; ক্যাথারিন তাহাতে চড়িয়া ষ্ট্রীট গ্রামের চারি দিকে চারি পাঁচ মাইলের মধ্যে কৃষক ও শ্রমজীবীদের ভবনে ঘুরিয়া ঘুরিয়া তাহাদিগকে সুরাপান ছাড়াইবার চেষ্টা করিবেন, এবং তাহদের শিশুদিগের শিক্ষাদির ব্যবস্থা করিবেন। ক্যাথরিন তখন সেই কাজে নিযুক্ত। তিনি এক দিন বৈকালে আমাকে দেখাইবার জন্য এক গ্রামে কৃষকদের সভা আহবান করিলেন। গিয়া দেখি, ৫০-৬০ জন কৃষক চা খাইবার জন্য এক প্রকাণ্ড টিনের ঘরে উপস্থিত। ক্যাথারিন আমাকে তাহদের অনেকের সহিত পরিচিত করিয়া দিলেন। তাহাদের মধ্যে কে কে তঁাহার চেষ্টাতে সুরাপান ছাড়িয়াছে, তাহা আমার কানে কানে বলিতে লাগিলেন ।
এক দিন তিনি আমাকে তঁহাদের নিজ গ্রামের টাউন হলে লইয়া গেলেন। গিয়া শুনি, প্রসিদ্ধ জন ব্রাইটের জামাতা এই গ্রামে বাস করেন, এবং তঁাহার একটি জুতার কল ও কারবার আছে। তিনি এ টাউন হলটি নির্ম্মাণ করিয়া তথাকার কৃষক ও শ্রমজীবীদের ব্যবহারার্থ উৎসর্গ, করিয়াছেন। সেই হলে পাঠাগার, নাট্যাগার, পুস্তকালয়, ভোজনাগার, প্রভৃতি সকলি দেখিলাম। ঐ হলে ব্রাহ্মসমাজের মত বিশ্বাস ও কার্য্যকলাপের বিষয়ে আমি কিছু বলিলাম। জন ব্রাইটের কন্যা তাহাতে উপস্থিত ছিলেন। তিনি বক্তৃতান্তে উঠিয়া বলিলেন, “ব্রাহ্মসমাজের মত ও বিশ্বাস সম্বন্ধে আমি কিছু বলিতেছি না ; কিন্তু ভারতবর্ষের নারীকুলের জন্য ইহারা যাহা করিয়াছেন ও করিতেছেন, সে জন্য ইহাদের মন্তকে ঈশ্বরের আশীর্ব্বাদ পুষ্পের বৃষ্টি হউক।” সে কথাগুলি আমি কখনও ভুলিব না। কেবল তাহা নহে, তাহার মুখখানি আমার মনে দৃঢ় মুদ্রিত রহিয়াছে। আমি

				 এই পাতা শেষ সম্পাদিত হয়েছে ০৬:৫৪টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

